CONTEXTOS DA LITERATURA GALEGA DE 2º BACH
TEMA 1: A POESÍA DAS IRMANDADES
Nos primeiros anos deste século XX, a literatura galega continúa as liñas iniciadas no Rexurdimento e, aínda que aumenta o número de obras publicadas neste período, a súa calidade e orixinalidade diminúe e a poesía segue dominando o panorama literario, fronte ó escaso cultivo doutros xéneros como o teatro. Así e todo, nest etapa prodúcense en Galicia importantes cambios políticos, como o movemento agrario (iniciativa reivindicativa do campesiñado para loitar pola propiedade da terra); sociais e culturais como as Irmandades da Fala (Antón Villar Ponte, 1916), centrada na defensa da lingua e da cultura galega impulsando certames, xornais (A nosa Terra ou Ronsel), editoriais (Céltiga, Lar), entre outros. (108 palabras)
AUTORES DESTE TEMA
Noriega Varela 1º edición: Mortañesas 3º edición: Do ermo. 
· Marca o comezo desta etapa
· Considarado o representante da xeración de transición entre a literatura do s.XIX e a do s.XX.
· Dúas liñas temáticas: 
· Poesía costumista e ruralista (1º etapa) segue a liña do Rexurdimento
· Métrica poopular, versos octosílabos [romance (única estrofa, rima -a-a) ou sextilla (6 verso por estrofa, rima aabccb)]
· Léxico patrimonial e concreto (enxebre); como cume, turreiro, festa, moza. 
· Poesía lírica da natureza (2º etapa) “franciscanismo” cantar ós aspectos humildes da paisaxe montañesaFíxate como se escribe, con H

· Métrica culta, soneto (2 cuartetos e 2 tercetos) e versos hendecasílabos 
· Léxico culto e abstracto; como tenue, nume, nudez, adverbios acabados en -mente.

Ramón Cabanillas “ O poeta da raza”
· Máximo representante da poesía das Irmandades 
· Combina tradición e modernidade
· Moi prolífico, cultivou todos os xéneros
· Conflúen dentro del: o intimismo de Rosalía, a protesta de Curros e o ton época de Pondal. 
· Inclúe elementos renovadores do Modernismo hispanoamericano. 
· Etapas da súa obra
· Pregaleguista: No desterro e Vento mareiro
· Liña intimista (tristeza pola súa emigración e nostalxia do pasado na terra), costumista (descrición da paisaxe rural) e cívica (anticaciques, chamamento á rebelión social)
· Demostra compromiso cos labregos que loitan pola redención dos foros
· Poeta do movemento agrario
· Importante: oposición labrego/cacique e aldea/vila
· Etapa galleguista: Da terra asoballada
· Compromiso co proxecto nacionalista das Irmandades 
· Poeta civil da Galiza
· Importante: oposición Galicia/Castela.
· Etapa mítico-saudosista: Na noite estrelecida
· Reconstrucción mítica do pasado galego cun futuro esperanzador 
· Obra con finalidade didáctica Fíxate os títulos dos libros a man temos que subliñalos pero os capítulos das obras ou títulos de poemas poñémolos entre comiñas “___________”

· Tres poemas narrativos longos 
· “A espada Escalibor”
· “O cabaleiro do Santo Grial”
· “O sono do rei Artur”
· Neles recrea a lenda do reu Artur (Materia de Bretaña) situando a acción en Galicia. 
· O bendito San Amaro e A rosa de cen follas
· Etapa de posguerra (1950-1959): Da miña zanfona e Samos 
· Obras máis persoais, reflexivas e pesimistas
Outros: Gonzalo López Abente (Nemancos), Vitoriano Taibo (Abrente) ou Xosé Crecente Veiga (Codeseira)

TEMA 2: A POESÍA DAS VANGARDAS
Nas 1º décadas do s. XX nace en Europa as Vangardas, un conxunto de movementos artísticos, coñecidos como ismos (como futurismo, surrealismo, dadaísmo, cubismo, etc), que teñen un afán rupturista dos moldes culturais e tradicionais anteriores, un rexeitamento pola imitación da realidade e a defensa da liberdade e modernidade creadora e da orixinalidade. Esta actitude provocativa e rebelde aplícase a todos os campos estéticos. Así, na literatura galega as Vangardas está representada pola xeración do 1925 con revistas como Ronsel, vanse aproximar ás vangardas europeas, fomentando o enxebrismo da nosa arte e da nosa literatura. Polo tanto, os ismos galegos son unha mestura de tradición e modernidade. A teor disto, temos: unha vangarda plena co creacionismo de Manuel Antonio e o surrealismo de Cunqueiro, ruptura total coa tradición; e unha vangarda matizada co hilozoísmo e o neotrobadorismo, que seguen as liñas temáticas xa existentes. (144 palabras)




Manuel Antonio (vangarda plena: Creacionismo):  De catro a catro  e o manifesto Máis alá. 
· Non imitar a realidade, senón crear a propia [sacada do creacionismo (nado da man de Vicente Huidobro]
· Actitude antirrománticaDe catro a catro, 19 poemas estruturados como unha viaxe marítima (viaxe interior do eu lírico), case sempre de noite, simboliza a súa concepción pesimista da vida: monótona, repetitiva, soidade (perdido no mar) e a continua despedida.

· Ausencia de rima 
· Heterosilabismo
· Supresión dos signos de puntuación
· Desmitificación de elementos tópicos
· Humor dentro das obras
· Imaxes orixinais
· Disposición gráfica dos poemas
· Valor significativo dos espazos en branco
· Peculiar disposición dos versos
· Renovación da linguaxe: 
· Incorporación de linguaxe técnica marítima 
· Uso de hipergaleguismos 
· Uso de préstamos (anglicismos)
· Uso de cultismo
Álvaro Cunqueiro (vangarda plena: Surrealismo) Poemas de si e non
· Versolibrismo 
· Imaxes irracionais, influenciadas dos soños pero con pouso sentimental, gozoso (sen carga dramática)
· Perda da lóxica sintáctica, seguinto dos ditados surrealistas: escrita automática, liberación do subconsciente.
Hilozoísmo  (Hilo: materia + zoo: vida). Paisaxe humanizada (elemento central)
Amado Carballo: Proel  e O galo 
Elementos tradicionais
· Temáticas paisaxísticas
· Verso curto (arte maior)
· Léxico popular
· Existencia de métrica
Elementos renovadores
· Abundantes personificacións
· Importancia do cromatismo
· Imaxes vanguardistas

Neotrobadorismo (reformulación de estilos e temas da tradición medieval, engadindo imaxes da poesía moderna)
Nunes descobre e publica as catigas medievais nesta época que acadan gran difusión e popularidade, provocando a aparición desta vangarda.
Autores: Fermín Bouza Brey -iniciador- (Nao Senlleira) e Alvaro Cunqueiro (Cantiga nova que se chama riveira)
 Elementos propios das cantigas: 
· Uso do refrán
· Léxico medieval
· Ambientación mariñeira (das mariñas ou barcarolas medievais)
· Grafías medievais
· Símbolos medievais 
Elementos vangardistas:
· Imaxes innovadoras
· Léxico moderno

TEMA 3: A PROSA DO PRIMEIRO TERZO DO XX: AS IRMANDADES E O GRUPO NÓS (NARRATIVA, ENSAIO E XORNALISMO)
No primeiro terzo do s. XX, especialmente entre 1916 e 1936, a prosa en galego experimenta un desenvolvemento importante grazas, en primeiro lugar, ó labor das Irmandades da Fala (1916), que  crearon editoriais (Céltiga, Lar, Nós) e impulsaron o cultivo de xéneros pouco desenvolvidos ata o momento e o uso do galego na prensa. Pero, sen dúbida, os autores máis destacados no eido da prosa son os do Grupo Nós, formado por Vicente Risco, Ramón Otero Pedrayo e Florentino López Cuevillas (o “Cenáculo ourensán”), ós que logo se uniron Castelao e Antón Losada Diéguez, entre outros. O seu nome vén dado polo título da revista que empezaron a publicar en 1920, a revista Nós. Todos eles son políglotas, cultos, universitarios e participan en todas as actividades galeguistas: Irmandades, Seminario de Estudos Galegos, Partido Galeguista...Eles son os creadores da modera narrativa galega, iniciadores do ensaio galego  e introdutores das correntes europeas (195 palabras). 
Os narradores das Irmandades: 
· Espallan a novela curta
· Renovaron as temáticas popularizantes e tradicionalistas previas
· Autores: Xosé Lesta Meis (Manecho o da rúa), Leandro Carré Alvarellos ou Francisca Herrera Garrido (Néveda).
Grupo Nós 
Responsables da modernización da narrativa galega: novos temas (exotismo, mitoloxía celta, filosofía...) e técnicas de moda en Europa, adaptándoas á nosa realidade

1. CASTELAO 
· Crítica social e achegamento ás clases populares: denuncia das inxustizas, defensa dos máis débiles e dos que sofren, reivindicación da lingua galega, defensa da democracia…) 
· Humor acedo, a través da ironía e da retranca, que busca a reflexión.
· Lirismo (proximidade á poesía) 
· Brevidade e sinxeleza (ausencia de adornos, cóntase o esencial; froito dun laborioso traballo de depuración) 
· Estratexias de verosimilitude (manuscrito encontrado, testemuñas, detalles biográficos…) 
OBRAS NARRATIVAS: Cousas, Retrincos, Os dous de sempre, Un ollo de vidro.
OBRAS DE ENSAIO: Sempre en Galiza (biblia do galeguismo), As cruces de pedra na Bretaña, As cruces de pedra en Galicia
2. VICENTE RISCO 
· Sobriedade expresiva (escasos artificios poéticos) 
· Predominio do relato curto
· Foxe do costumismo
· Incorporación de modernas técnicas narrativas
· Uso da ironía, humor e sátira na construción de situacións contraditorias e personaxes caricaturescos. 
· Crítica á sociedade burguesa que só dá importancia ós cartos
· Crítica ós intelectuais que se renden ó poder do diñeiro
· OBRAS NARRATIVAS
· O porco de pé, sátira da sociedade urbana de comezos do s.XX
· O lobo da xente, historia sobre o mito do lobishome
· A trabe de ouro e a trabe de alquitrán, lenda popular sobre os mouros
· Do caso que lle aconteceu ao Doutor Alveiros, relato humorístico centrado nunha viaxe de ultratumba para devolverlle a vida a unha momia. 
· Os europeos en Abrente, sátira inacabada sobre personaxes urbanos. 	
· Obras de ensaio: 
· Teoría do nacionalismo galego¸ guía dos nacionalistas na preguerra
· Nós, os inadaptados, explica a evolución ideolóxica do seu grupo 
· Mitteleuropa, un diario da súa viaxe de estudos por Centroeuropa
	
3. OTERO PEDRAYO
· Cultiva a novela longa
· Novelas histórico realistas: 
· O seu marco é a Galiza rural  do s.XIX e XX, 
· Decandencia da fidalguía
· Os camiños da vida, narración da hº  da decadencia dunha familia fidalga  ourensá a través de 3 xeracións.
· Novelas histórico-culturalistas: 
· O  seu marco é a Idade Media e o romanticismo europeo, 
· Moita evocación cultural e histórica
· Orientación europeísta (recrear momentos da cultura occidental) 
· Fra Vernero 
· A romaría do Xelmirez
· Novelas psicolóxicas, de introspección
· Arredor de si (+ importante)
· Reflexiona sobre a súa propia conversión ao galeguismo, a través do personaxe principal
· Explica a evolución persoal dos membros da súa xeración, desde o individualismo e a falta de compromiso ata o galeguismo. 
· O protagonista, Adrián Solovio, procura a súa identidade primeiro en España e logo en diferentes cidades europeas para acabar percatándose de que é en Galicia onde está a súa identidade.
· Tema: decadencia da fidalguía e do mundo rural tradicional galego no século XIX 
· Importancia da paisaxe como conformadora da identidade galega
· Abundantes descricións, moi coidadas e con abundante adxectivación
· Numerosas imaxes, metáforas e símbolos
· Presenza de referencias culturais (historia, filosofía, música...)
· Sintaxe complexa (parágrafos extensos, oracións longas e subordinadas...)
· ENSAIO: Síntese xeográfica de Galicia, Ensaio histórico sobre a cultura galega

Xeración do 25- Rafael Dieste 
Obra: Dos arquvos do trasno
· 20 contos de temática variada nos que retrata a psicoloxía da xente galega 
· Presenta experiencias paranormais ou marabillosas, precedente europeo do chamado “realismo máxico”.
· Mestura elementos realistas e fantásticos
· Trata temas como a morte, o misterio e o medo 
· Ambientación en atmosferas máxicas e irreais
· Historias breves e condensadas que van concentrando a intensidade ata o final (para enganchar ó lector)
· Ambientados en vilas mariñeiras ou rurais
· Personaxes populares (emigrantes, vellos, mariñeiros, nenos...) pero sen temas folclóricos
· Taberna como espazo simbólico de reunión, encontro da colectividade

XORNALISMO
· A Nosa Terra
· Voceiro da Irmandades e do Partido Galeguista
· Revista Nós
· Creada polo Grupo Nós EN 1920
· Dirixida por Risco e como director artístico Castelao
· Obxectivo: abrir a cultura galega ás tendencias europeas e universais e renovación artística
· Ocupouse de diversos campos: etnografía, xeografía, historia, música, arte... da cultura galega xunto ó Seminario de 	Estudos- 
· Publicación máis importante da preguerra. 

CONTEXTO TEMA 4: O TEATRO DO PRIMEIRO TERZO DO XX: IRMANDADES, VANGARDAS E GRUPO NÓS
O teatro no 1º terzo do século XX experimenta un importante cambio fronte á etapa anterior caracterizada por un escaso cultivo, precariedade (exclusión dos espazos públicos), falta de autores e compañías, temática costumista e ambientación rural. Mais co nacemento das Irmandades da Fala en 1916 recibe un forte pulo como medio eficaz para trasladar o ideario galeguista a amplos sectores da sociedade. Así, concibiron o teatro como arma política e reivindicativa para concienciar á poboación e difundir a nosa hº e cultura e para dignificar á lingua. En consecuencia, diversificouse a oferta, incrementouse o nº de autores e obras xunto cun aumento da calidade. A compañía máis importante foi o Conservatorio Nazonal da Arte Galego. A diferencia das Irmandades, o Grupo Nós non tiña unha intención pedagóxica co seu teatro, senón con intención literaria e artística introducíndoo nas novas correntes europeas como o simbolismo e o expresionismo (importantica da luz, máscaras e decorado) xunto ós autores de Vangarda como Rafael Dieste (155 palabras).
TEATRO DAS IRMANDADES (INTENCIÓNS DIDÁCTICAS E REIVINDICATIVAS)
Ramón Cabanillas
A man da Santiña 
· 1º comedia galega con personaxes non labregos que falan galego
· Renuncia ós tópicos do teatro anterior
· Presenta mensaxes galeguizadoras 
· Uso culto e dignificado da lingua
· Comedia amorosa protagonizada por fidalgos
O Mariscal 
· Drama histórico en verso de intención política
· Cumio do teatro galego da época
· Centrada na figura do mariscal Pardo de Cela como símbolo da resistencia da nobreza galega fronte á política centralista dos Reis Católicos.
Xaime Quintanilla: Alén (comedia)
Armando Cotarelo Valledor: Hostia (traxedia histórica)

TEATRO DO GRUPO NÓS (INTENCIÓN ESTÉTICA E MODERNIZADORA)
Vicente Risco: O bufón d’El Rei 
· Drama simbolista 
· Ambientado no medievo 
· Protagonista, un bufón, personaxe deforme física e moralmente.
· Mesmas características que na prosa
Otero Pedrayo: A lagarada e Teatro de máscaras
A lagarada
· Traxedia rural 
· Ambientada en Ribeiro na vendima 
· Asasinato dun labrego vello e rico 
· Personaxes populares (campesiños, vedimadores, cregos...)
· Reflicte paixóns primitivas 
· Introduce escenas de carácter fantástico
Teatro de máscaras
· 16 pezas curtas a xeito de guións esquemáticos e incompletos 
Castelao: Os vellos non deben de namorarse
· Múltiples temas, o central é o amor na vellez. 
· 3 lances repetición da mesma historia: tres vellos namoran de 3 rapazas novas, acaba coa morte dos anciáns.
· En cada lance, ha i un mozo rival e a morte intervén como personaxe advertindo ó vello das dramáticas consecuencias.
· Epílogo: os tres anciáns reúnense no camposanto despois de mortos para arrepentirse do seu namoramento.
· Teatro como espectáculo global, importancia da iluminación, decorados, máscaras (isto vémolo nas didascalias)
· Uso da música
TEATRO DA VANGARDA (INTENCIÓN ESTÉTICA E MODERNIZADORA)
Rafael Dieste: A fiestra valdeira
· Comedia simbólica sobre a identidade individual e colectiva (novidade temática e formal)
· 3 lances 
· Ambientada do século XX 
· Historia dun mariñeiro que volve rico da emigración e encarga un retrato del diante dunha fiestra na que se ve unha paisaxe mariñeira (símbolo do pobo e do seu pasado humilde)
· A muller e a filla queren cambiala por unha imaxe dun xardín (símbolo fidalgo)
· O acto de arrincar a fiestra simboliza a anulación da identidade mariña, será reconstruída ó final da obra coa aceptación do seu pasado humilde. 
Outros autores: Álvaro de las Casas e Xosé Filgueira Valverde.

